
Редакторы: 
Е. Ярмолик, И� . Махмудов, 
Э. Мустафаев, К. Абдувалиева, 
Ф. Мухаммадиева

Корректор: 
С. Расулова

Технический редактор: 
У. Сапаев 

Дизайнер:
Д. Ражапов

Адрес редакции:
100047.  Город Ташкент, 

JINOYAT HUQUQIDA HARAKATSIZLIK VA UNING 
TURLARI: TAHLIL VA TAKLIF

Xudaykulov Feruzbek Xurramovich,
Toshkent davlat yuridik universiteti, 

Jinoyat huquqi, krimonologiya va korrupsiyaga 
qarshi kurashish kafedrasi professori v.b., 

yuridik fanlar doktori (DSc)
ORCID: 0000-0002-4940-3762
e-mail: dr.pro�i114@gmail.com

Annotatsiya. Mazkur maqolada tadqiq etishning mantiqiylik, induksiya, deduksiya, tizimlilik, 
mantiqiy-yuridik, qiyosiy-huquqiy metodlaridan keng foydalanilgan. Jumladan, birinchi 
navbatda, jinoyat huquqida harakatsizlik tushunchasi, uning obyektiv va subyektiv mezonlari 
keng yoritilgan. Jinoyat huquqida aralash harakatsizlikda sodir etilgan ijtimoiy xavfli qilmish 
toʻgʻrisidagi olimlarning ilmiy qarashlari, tadqiqotlari, ular oʻrtasidagi oʻzaro oʻxshash va farqli 
jihatlar atroflicha bayon qilingan. Jinoyat huquqida ijtimoiy xavfli qilmishning shakli sifatida jinoiy 
harakatsizlikning ikkita turi mavjud boʻlib, ular sof va aralash harakatsizlikdan iborat ekanligi va 
aralash harakatsizlikda sodir etiladigan jinoyatlarni kvalifikatsiya qilishda muammoli holatlar. 
Shuningdek, ijtimoiy xavfli harakatsizlikning turi sifatida aralash harakatsizlikning huquqiy 
tabiati, uning umumiy va maxsus belgilari qiyosiy tahlil qilinib, ulardagi muammoli  holatlar 
aniqlangan va ketma-ket tavsiflab berilgan. Jinoyat huquqida aralash harakatsizlik muayyan 
harakat va harakatsizliklar majmuyidan tashkil topgan ijtimoiy xavfli qilmishdan iborat ekanligi 
va uning jinoyat-huquqiy jihatlari ochib berilgan. Ushbu maqolada asosiy eʼtibor ijtimoiy xavfli 
harakatsizlikka qaratilgan boʻlib, uning mezonlari va belgilari instrumental va qiyosiy tahlil 
qilingan. Mazkur belgining asosiy shartlari aniqlanib, ularning nazariy va amaliy yechimlari 
oʻrnatilgan va topilgan. Shu bilan birga, jinoyat huquqi doktrinasi va unda mavjud ilmiy tadqiqotlar 
tahlil etilib, bu borada asosli nazariy taklif va tavsiyalar ishlab chiqilgan.

Kalit soʻzlar: jinoyat, jinoyat tarkibi, jinoyat obyektiv tomoni, jinoiy harakatsizlik, sof harakatsizlik, 
aralash harakatsizlik.

БЕЗДЕЙСТВИЕ И ЕГО ВИДЫ В УГОЛОВНОМ ПРАВЕ: 
АНАЛИЗ И ПРЕДЛОЖЕНИЯ

Худайкулов Ферузбек Хуррамович,
доктор юридических наук (DSc), 

и. о. профессора кафедры «Уголовное право,
криминология и противодействие коррупции»

Ташкентского государственного юридического университета

Аннотaция. В статье широко используются логический, индукционный, дедуктивный, 
систематический, логико-правовой, сравнительно-правовой методы исследования. 

Прежде всего подробно описывается понятие бездействия в уголовном праве, его 
объективные и субъективные критерии. Подробно изучены исследования и научные 
взгляды ряда учёных на общественно опасное деяние, совершаемое в уголовном праве, 
сходства и различия между ними. Констатируется наличие двух видов преступного 
бездействия как формы общественно опасного деяния в уголовном праве: чистое 
бездействие и смешанное бездействие, а также наличие проблем при квалификaции 
преступлений, совершённых в виде смешанного бездействия. Также проведён 
сравнительный анализ правовой природы смешанного бездействия как вида общественно 
опасного бездействия, его общих и специальных признаков, выявлены и последовательно 
описаны их проблемные стороны. В уголовном праве смешанное бездействие состоит 
из общественно опасного деяния, состоящего из совокупности конкретных действий 
и бездействий, и раскрываются его уголовно-правовые аспекты. В данной статье 
основное внимание уделяется общественно опасному бездействию, инструментально и 
сравнительно анализируются его критерии и признаки. Определены основные условия 
этого признака, установлены и найдены их теоретические и практические решения. 
При этом были проанализированы учение об уголовном праве и существующие научные 
исследования, а также выработаны обоснованные теоретические предложения и 
рекомендaции по этому поводу.

Ключевые слова: преступление, состав преступления, объективная сторона преступления, 
преступное бездействие, чистое бездействие, смешанное бездействие.

INACTION IN CRIMINAL LAW AND ITS TYPES: 
ANALYSIS AND PROPOSALS

Khudaykulov Feruzbek Khurramovich, 
Tashkent State University of Law,

Acting Professor of the Department of Criminal Law 
Criminology and Anti-Corruption,

Doctor of Science in Law (DSc)

Abstract. The article widely uses logical, inductive, deductive, systematic, logical-legal, 
and comparative-legal research methods. In particular, first of all, the concept of inaction in 
criminal law and its objective and subjective criteria are described in detail. The scientific 
views and studies of scientists on a socially dangerous act committed in criminal law and the 
similarities and differences between them are described in detail. The presence of two types of 
criminal inaction as a form of socially dangerous act in criminal law, consisting of pure and 
mixed inaction, as well as the existence of problematic moments in the qualification of crimes 
committed in mixed inaction, is proved. A comparative analysis of the legal nature of mixed 
inaction as a type of socially dangerous inaction was also carried out, and its general and special 
features and problematic aspects were also identified and consistently described. In criminal 
law, mixed inaction consists of a socially dangerous act consisting of a combination of specific 
actions and inactions, and its criminal legal aspects are revealed. This article focuses on socially 
dangerous inaction, both instrumentally and comparatively, and analyzes its criteria and 
features. The main conditions of this sign are determined, and their theoretical and practical 
solutions are established and found. At the same time, the doctrine of criminal law and existing 
scientific research were analyzed, and reasonable theoretical proposals and recommendations 
were developed in this regard.

Keywords: crime, composition of crime, objective side of crime, criminal inaction, pure inaction, 
mixed inaction.



12.00.08 – JINOYAT HUQUQI. 
HUQUQBUZARLIKLARNING OLDINI OLISH. 

KRIMINOLOGIYA. JINOYAT-IJROIYA HUQUQI

115YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCESE-ISSN 2181-1148
ISSN 2181-919Х

2024-YIL 2-SON
VOLUME 8
ISSUE 2 / 2024

Kirish
Ijtimoiy xav�li qilmishning muayyan 

shakli sifatida jinoiy harakatsizlik toʻgʻrisi-
dagi masala dastlab XIX asrda oʻrganilgan. 
Ushbu  masa laga birinchilardan boʻlib eʼti-
bor qaratgan huquqshunos olim Anselm 
Feyerbax. U: “Jinoyat tegishli vazifa va maj-
bu riyatlarni bajarmaslikda ifodalanishi 
mum kin. Bajarmaslik, harakat qilmaslik 
– “delikta omissionis”, qonunga xilof qilm-
ish – “delikta commissionis” deb ataladi” 
[1, 24-b.], – deb taʼkidlangan.

Jinoiy harakatsizlik – bu jinoiy javob-
garlikka tortish uchun shaxsning norma-
tiv-huquqiy hujjatlarda belgilangan vazifalari 
va majburiyatlarida bajarishi shart qilib bel-
gilangan muayyan harakatlarni real imkoni-
yatga ega boʻla turib bajarmaslikda ifodalan-
gan, obyektiv va subyektiv shartlar yigʻindisi 
bir vaqtda mavjudligi lozim boʻlgan, ijtimoiy 
xav�li, huquqqa xilof, ongli, irodaviy va tashqi 
sust xulq-atvoridir.

Jinoiy harakatsizlikning belgilarini shar-
tli ravishda quyidagilarga boʻlish mumkin:  
–onglilik, irodaviylik,  ixtiyoriylik,  tashqi 
nofaollik, murakkablik. Murakkablik uning 
xususiyati bilan bogʻliq boʻlib, unda tashqi 
obyektiv qonuniyatlar ishtirokini bildiradi.

Ijtimoiy xav�lilik, huquqqa xilo�lik jinoiy 
harakatsizlikning maxsus belgilari hisoblana-
di. Harakatsizlikning ijtimoiy xav�lilik belgisi 
uning moddiy belgisi boʻlsa, huquqqa xilo�lik 
yuridik belgisidir.

Ijtimoiy xav�li harakatsizlik uchun jinoiy 
javobgarlik u orqali JK bilan qoʻriqlanadigan 
obyektlarga zarar yetkazilganda vujudga ke-
ladi. Aksincha, shaxs harakatsizligi jinoyat 
obyektiga zarar yetkazmasa, u boshqa javob-
garlik turlari bilan javobgarlikka tortiladi. 
Masalan, intizomiy, maʼmuriy va boshqalar. 
Shaxs zimmasiga yuklatilgan majburiyatlar-
ni harakatsizlik orqali bajarmaslikda ijtimoiy 
xav�lilik belgisi boʻlmaydi.

Material va metodlar
Maqola da tadqiq etishning mantiqiylik, 

tizimlilik, induksiya, deduksiya, qiyoslash, 

tasni�lash, umumilmiy va maxsus usullaridan, 
yaʼni qiyosiy-huquqiy, tahliliy, mantiqiy-yuri-
dik va bοshqa metodlaridan keng foydalanil-
gan. Shu bilan birga, xorijiy davlatlar jinoyat 
qonunchiligi tizimli oʻrganilgan holda, ijti-
moiy xav�li harakatsizlik bilan bogʻliq amal-
dagi Jinoyat kodeksi normasi takomillashtiril-
gan.

Tadqiqot natijalari 
Harakatsizlik tushunchasi yuzasidan kon-

sepsiyalar tahlili. Birinchi yondashuv. Jinoyat 
huquqi nazariyasida harakat va harakatsiz-
likning farqli jihatlarini ajratmaydigan tad-
qiqotchilar ham bor. Masalan, F. Polyachek: 
“Harakatsizlik va harakat oʻrtasida sifat ji-
hatdan asosiy farq mavjud emas. Shaxs ji-
noiy xulq-atvorining bunday usuli oʻrab tur-
gan holatga inson taʼsir koʻrsatishi uchun 
yaroqli, mos keladimi degan masala borasi-
da gap boradi” [2, 110-111-b.], – deb taʼkid-
laydi.

G.K. Matveyev: “Harakatsizlik shaxs ji-
noiy xulq-atvorining tashqi koʻrinishi sifa-
tida huquqiy nuqtayi nazardan qaraganda 
harakatdan tubdan farq qilmaydi” [3, 26-b.], 
– deydi. A. Mamedovning �ikricha esa “ha-
rakat va harakatsizlik umumiy xususiyat kasb 
etib, ularning umumiyligi normativ sohada 
ifo dalanadi” [4, 57-b.].

V.N. Kudryavsevga koʻra, “jinoyat qonuni-
da jinoiy harakatning ham, jinoiy harakatsiz-
likning ham taʼri�i berilmagan. Ular jinoiy 
qilmishning umumiy taʼri�ida birlashgan 
holda nazarda tutiladi. Mazkur tushuncha-
lar baʼzi umumiylik xususiyatiga ega ekanli-
gi haqida xulosa chiqarishga asos boʻladi” [5, 
85, 32-b.].

Ikkinchi yondashuv. Jinoyat huquqi nazari-
yasida ijtimoiy xav�li qilmishning shakllari 
boʻlgan harakat va harakatsizlikning jismoniy 
farqlarini ajratgan olimlar ham mavjud. 
Harakat va harakatsizlikning jismoniy farqla-
rini ijtimoiy va ruhiy sohada koʻrish bilan 
bogʻliq ilmiy yondashuvlar mavjud.

Jumladan, A.A. Ter-Akopov: “Harakat va 
harakatsizlik faqat jismoniy darajada bir-bi-

riga qarama-qarshi qoʻyilishi mumkin. Bizni 
esa jismoniy emas, balki xulq-atvorning ijti-
moiy mazmun-mohiyati qiziqtiradi. Umumiy 
jihatdan ular jinoyat qonuni bilan qoʻriqlana-
digan ijtimoiy munosabatlarga zarar yetka-
zadi va ular shu nuqtayi nazardan faol (ak-
tiv) kuchni ifodalaydi... Harakatsizlik oʻzining 
psixo�izik (ruhiy-jismoniy) sohasida harakat-
dan farq qilmaydi, xulq-atvorning ikkala 
shakli ham insonning asab faoliyati natijasi 
hisoblanadi” [6, 13, 29-b.], – deydi.

Uchinchi yondashuv. Jinoyat huquqida 
ijtimoiy xav�li harakatsizlikda uning belgi-
lari ichida jismoniy belgi boʻlmasligi va u jis-
moniy tizilishdan iborat tarkibga ega emasligi 
toʻgʻrisidagi bir guruh olimlar oʻz ilmiy qa-
rashlarini bayon qilishadi. Bu ijtimoiy xav�li 
harakat va harakatsizlikning eng asosiy farqli 
jihati hisoblanadi.

Xususan, V.D. Filimonov: “Harakatsizlik 
shundan iborat boʻladiki, inson tana harakat-
larini ham, u ogʻzaki iboralarni ham amalga 
oshirmaydi” [7, 142-b.], – deydi.

Bu ilmiy qarashga qoʻshilib boʻlmaydi. Ij-
timoiy xav�li harakatsizlikda tana harakatlari, 
ogʻzaki yoki yozma soʻz ifodasi va imo-isho-
ralardan iborat tashqi belgilarga ega harakat-
lar sodir etilmaydi. Odatda, jinoiy harakatsiz-
likda majburiyatlarni bajarmaslikda ifoda-
langan “harakatsiz xav�li holat” uchun jinoiy 
javobgarlik kelib chiqqanday koʻrinadi. Aslida 
esa unday emas. Chunki sof jinoiy harakatsiz-
likning oʻzi obyektiv real haqiqatda mavjud 
boʻlmaydi.

Toʻrtinchi yondashuv. Ijtimoiy xav�li ha-
rakatsizlik va jinoyat mavjud emasligi oʻrta-
sida chegara mavjud. Bu chegarada asosiy 
mezon shaxsning vazifa va majburiyatlarni 
bajarishda muayyan tarzda harakat qilish 
majburiyatidir.

Jumladan, M. Usmonaliyev va P. Baku-
novlarga koʻra, “quyidagi hollarda harakat-
ning muayyan shaklini bajarish majburiyati 
vujudga keladi: 1) shunday harakatni ba-
jarish toʻgʻridan toʻgʻri qonunda belgilan-
gan boʻlsa; 2) shartnoma boʻyicha yuklatil-

gan majburiyatlarni bajarishga majburligi; 
3) mansab vakolati yoki vazifasi tufayli  baja-
rishi shart boʻlgan majburiyatlari; 4) oilaviy 
munosabatlar tufayli bajarilishi shart boʻl-
gan majburiyatlar; 5) shaxsning oʻz harakat-
lari tufayli kelib chiqadigan majburiyatlar” 
[8, 179-b.].

X. Abzalovaning �ikricha, “Jinoiy harakat-
sizlikni javobgarlikka tortish uchun unda ik-
kita shart mavjud boʻlishi lozim... Obyektiv 
shart boʻyicha muayyan harakatni amalga 
oshirish quyidagi asoslarda: qonun talabi bi-
lan; sudning qarori bilan, kasbiy (mansab) 
majburiyatlari bilan, aybdorning harakatlari 
tufayli boʻlishi mumkin” [9, 68-b.].

X.R. Ochilov va Sh.D. Haydarovlarning 
taʼkidlashicha, “Shaxsga yuklatilgan maj-
buriyatlar kelib chiqishining huquqiy asosi-
ni quyi dagilar tashkil qiladi: qonun yoki 
qonunosti normativ hujjatlar, xizmat vazi-
fasi yoki kasbiy majburiyati, qarindoshlik 
munosabatlari, shaxsning ijtimoiy xav�li oqi-
bat kelib chiqqunga qadar boʻlgan xulq-at-
vori natijasida shaxsga maʼlum bir majburi-
yatlarning yuklatilishi yaʼni shaxsning oʻzi 
jabrlanuvchini xav�li ahvolga solib qoʻyganli-
gi” [10, 35-b.].

Ijtimoiy xav�li harakatsizlik norma-
tiv hujjatlarda yuklatilgan majburiyatlarda 
muayyan harakatlarni real imkoniyatga ega 
boʻla turib bajarmaslikda ifodalangan tashqi 
sust xulq-atvor hisoblanadi. Oʻziga yuklatil-
gan vazifalar va majburiyatlar bajarilishida 
shaxs muayyan shaklda harakat qilishi lozim. 
Bunda harakat va harakatsizlik turli tomon-
larda yotadi degan xulosa kelib chiqadi. Al-
batta, shaxsda oʻziga yuklatilgan majburi-
yatlarni bajarishda harakat qilish imkoniyati 
boʻlishi zarur.

Beshinchi yondashuv. Bunga koʻra, ijtimoiy 
xav�li harakatsizlikda shaxs tana harakat-
lari toʻgʻrisidagi masalani hal etish muhim-
dir. Ushbu masalaga tashqi obyektiv (tabiat) 
kuchlar, mexanizmlar kuchlari va boshqalar-
ni ham qoʻshish toʻgʻrisidagi munozarali ma-
sala ham namoyon boʻladi.

Jinoyat huquqi doktrinasida: N.F. Kuz-
netsova, M.I. Kovalev, N.L. Nirkova, M. Usmo-
naliyev, P. Bakunov, R. Kabulov, X. Abzalova, 
M. Rustambayevlar bir qator olimlar kabi 
aynan jinoiy harakat tushunchasidagina 
yuqorida koʻrsatilgan tabiat kuchlari, tashqi 
obyektiv kuchlar, turli mexanizmlar kuchla-
rini qoʻshgan.

Jumladan, N.F. Kuznetsovaning taʼkidla-
shicha, “jinoiy xulq-atvorning nofaol (passiv) 
shakli boʻlgan harakatsizlikda shaxs boshqa 
shaxslarga, mexanizmlarga, hayvonlarga va 
boshqalarga jinoiy oqibatni keltirib chiqa-
rishga ruxsat beradi” [11, 241-b.].

M.I. Kovalev va N.L. Nirkovalarning �ikri-
cha, “harakatsizlikda aybdor shaxsning 
nofaol (passiv)ligi u nazorat qilishi ke rak 
boʻlgan yoki mumkin boʻlgan buzgʻunchi 
kuchlarning ochiq maydonga chiqishi va 
aynan shu holat uni kelib chiqqan jinoiy oqi-
bat (natija)da aybli deb topishga imkon bera-
di” [12, 158-b.].

M.X. Rustamboyevga koʻra, “jinoiy ha-
rakatsizlik – shaxsning bajarishi shart va 
mumkin boʻlgan harakatni bajarmaslikda 
ifodalanadigan passiv xulq-atvoridir. Hara-
katsizlik harakatdan jismoniy jihatdan, yaʼni 
tana harakatlari va u bilan bogʻliq tashqi dun-
yo predmetlarini ishlatish, tabiat kuchlari va 
neʼmatlaridan foydalanilmasligi bilan farq 
qiladi” [13, 162-b.].

Jinoyat huquqi doktrinasida shu nuqtayi 
nazardan harakatsizlik tushunchasi (taʼri�i)
ga tashqi obyektiv kuchlar va qonuniyatlarni 
qoʻshish mumkin emas.

Jinoyat huquqi nazariyasida ijtimoiy 
xav�li harakatsizlik natijasida jinoiy oqibat-
lar keltirib chiqaradigan kuchlar harakatda 
boʻladi, degan ilmiy yondashuv toʻgʻri emas. 
Ular shaxsda muayyan harakatni sodir etish 
majburiyati paydo boʻlgunga qadar ham 
harakatda boʻladi. Misol tariqasida, temiryoʻl-
da poyezdlar yoʻnalishini oʻzgartirib turuvchi, 
yaʼni yoʻnalish boshqaruvchisining harakat-
sizligi natijasida ikkita poyezdning bir-biriga 
toʻqnashuvida poyezd harakati harakatsi-

zligidan oldin boshlanishini keltirish mum-
kin. Shuningdek, qonunga koʻra, bemorga 
yordam koʻrsatishi shart boʻlgan shifokor-
dan oldin jabrlanuvchining xav�li ahvoldaligi 
mavjud boʻladi. 

Tadqiqot natijalari tahlili
Ijtimoiy xav�li harakatsizlik turlari va 

ularni aniqlash mezonlari. Maʼlumki, ijtimoiy 
xav�li harakatsizlikning obyektivlik va nor-
mativlik mezonlari mavjud. Shu mezonlar 
asosida ijtimoiy xav�li harakatsizlikning ikki-
ta asosiy turi tasni�lanadi. Qonun chiqaruvchi 
JK Maxsus qismi normalarini shakllantirishda 
yuqoridagi mezonlarga asoslangan harakat-
sizlikning ikkita turini nazarda tutadi: 1) sof 
harakatsizlik; 2) aralash harakatsizlik.

Jinoiy harakatsizlikni oʻrganishning me-
todologik asosi sifatida “obyektivlik” (“pozi-
tivizm” – chinakam pozitiv bilimga maxsus 
fan natijasi sifatida qarash) yoʻnalishi boʻyi-
cha harakatsizlik shaxs xulq-atvorining no-
faol (passiv) shakli boʻlib, unda inson tinch 
holatda turadi va hech qanday harakatlar 
bajarmaydi. Masalan, jangovar vaziyatda oʻq 
otish buyurilgan askarning tinch holatda, 
yaʼni hech nima qilmasdan sof harakatsizlik-
da buyruqni bajarmasligi (JK 279-m.)

Jinoiy harakatsizlikni oʻrganishning me-
todologik asosi sifatida “normativlik” (jinoyat 
qonunida belgilangan) yoʻnalishi boʻyicha 
harakatsizlik deganda esa, asosan, aralash 
harakatsizlik, yaʼni jinoiy harakatsizlikda 
ifodalangan muayyan majburiyatlarni ba-
jarmaslik uchun turli harakatlar sodir etili-
shi tushuniladi. Ijtimoiy xav�li harakatsiz-
lik usuli sifatida harakat sodir etish jinoyat 
harakatsiz likda sodir etilgan deb topiladi. 
Misol tariqasida, onani moddiy taʼminlashdan 
boʻyin tovlash uchun farzandning bir joydan 
ikkinchi joyga koʻchib ketishi (JK 123-m).

Ijtimoiy xav�li harakatsizlikda shaxsga 
normativ-huquqiy hujjatlar bilan muayyan 
majburiyatlar yuklatiladi. U mazkur majburi-
yatlarni bajarishda muayyan harakatlarni 
bajarishi lozim. Bu harakatlar tavsi�i va ular-
ni bajara olishning real imkoniyati obyektiv 

va subyektiv mezonlar asosida aniqlanadi. 
Masalan, voyaga yetmagan yoki mehnatga 
layoqatsiz shaxsni moddiy taʼminlash. Yaʼni 
jinoyat subyektida unga yuklatilgan majburi-
yatlarni bajara olish imkoniyati. 

Amaldagi JKda ijtimoiy xav�li xulq-atvor-
ning nofaol (passiv) shakli sifatida harakat-
sizlikning obyektiv mezoniga koʻra, muayyan 
harakatlarni bajarmaslikda ifodalangan na-
faol (passiv) jinoiy xulq-atvor bevosita quyi-
dagicha ifodalanadi: 

1. Qonunda nazarda tutilgan. Jinoyat 
kodeksi yoki boshqa qonun yoxud norma-
tiv-huquqiy hujjatlarda belgilangan boʻladi. 
Masalan, JK 241-moddasida, 261-262-mod-
dalari va boshqalar.  

2. Xizmat, kasbiy yoki mansab vazifalari 
va majburiyatlari. Masalan, JK 116-moddasi, 
144-moddasi, 207-moddasi, 302-moddasi va 
boshqalar. 

3. Sudning qarorida nazarda tutilgan. Sud-
ning qarori bilan shaxsga turli majburiyatlar-
ni bajarish yuklatilishi mumkin. Masalan, JK 
122-, 123-moddalari boshqalar.

4. Aybdorning harakatlari tufayli. Bun-
da jinoyatchi shaxs jabrlanuvchini muayyan 
xav�li ahvolga solib qoʻyadi va u unga yordam 
berishi shart boʻladi. Misol uchun, yoʻl-trans-
port hodisasini sodir qilgan shaxs jabrlanuv-
chini avtotransport vositasida urib, xav�li 
ahvolga solsa, unga yordam koʻrsatishi shart. 
Aks holda, u kelib chiqqan oqibatga qarab 
JK 117-moddasi turli qismlari bilan jinoiy 
javobgarlikka tortiladi (yuqoridagilar aralash 
– “obyektivlik” va “normativlik” – mezonlar 
asosida tasni�landi).

M. Usmonaliyev, P. Bakunov, M.X. Rus-
tam boyev va X. Abzalovalar ham jinoiy 
harakatsiz likka xos boʻlgan, yaʼni jinoiy 
harakatsizlikni javobgarlikka tortish uchun 
unda ikki mezon va shartlar mavjud boʻli-
shi lozimligini [13, 163-b.; 14, 179-b.; 9, 
68-b.] taʼkidlashadi. Obyektiv mezon nor-
mativ hujjatlarda belgilangan shaxs baja-
rishi shart boʻlgan vazifa va majburiyatlar 
boʻlsa, subyektiv mezon ushbu vazifa va 

majburiyatlarni bajarishda shaxsda haqiqiy 
imkoniyatlar mavjud boʻlishi lozimligi hi-
soblanadi.

George P. Fletcher: “Namunaviy Jinoyat 
kodeksida vazifa va majburiyatlarning bajari-
lishi talab qilingan harakat qonun bilan bel-
gilanadi. Qonunda nazarda tutilgan majburi-
yatni bajarmaslikdagi harakatsizlikda jinoiy 
javobgarlik kelib chiqishi mumkin emas” [15, 
47-48-b.], – deb taʼkidlaydi.

U.S. Djekebayev �ikricha, “shaxsning 
harakat qilish majburiyati quyidagilarga 
asos lanadi: 1) jinoyat qonunida belgilangan, 
yaʼni jabrlanuvchini urib yuborgan haydovchi 
uni yaqin boʻlgan davolash muassasasiga olib 
borishi lozim. Haydovchining bu majburi-
yatni bajarmasligi uning jinoiy javobgarlikka 
tortilishiga sabab boʻladi; 2) shartnomaviy 
munosabatlardagi majburiyat yoki kasb yu-
zasidan kelib chiqqan majburiyatlar (jar-
rohlik amaliyotini boshlagan jarroh uni oxi-
riga yetkazishga majbur); 3) boshqa holatlar-
dan kelib chiqadigan majburiyatlar (xizmat, 
kasb, maxsus topshiriq va boshqalar)” [16, 
101–103-b.].

Yuqoridagi olimlarning ijtimoiy xav�li 
qilmish shakli boʻlgan jinoiy harakatsizlikka 
bagʻishlangan tadqiqotlarini oʻrganib, quyida-
gi xulosaga keldik:

Jinoiy harakatsizlik uchun javobgarlik 
asoslari uchta: faktik, yuridik (huquqiy) va 
subyektiv. Yuridik asos – normativ-huquqiy 
hujjatlarda muayyan vazifa va majburiyatlar 
belgilangan boʻladi va shaxs ularni bajarmay-
di; faktik asos – normativ-huquqiy hujjat-
larda yuklatilgan vazifa va majburiyatlarni 
shaxs obyektiv haqiqatda aniq bajarmaydi; 
subyektiv asos – yuklatilgan vazifa va maj-
buriyatlarni bajarishda real imkoniyat mav-
judligi talab etiladi. Ulardan birining mavjud 
emasligi harakatsizlik uchun jinoiy javobgar-
lik keltirib chiqarmaydi. Jinoiy harakatsiz-
likda harakatni bajarish majburiyatida yana 
boshqa bir harakatni bajarish majburiyati 
mavjud boʻlishi mumkin. Bunda oʻziga xos 
qarama-qarshilik yuzaga keladi va ushbu ho-

latda JK 38-moddasida nazarda tutilgan oxir-
gi zaruratga oid qoidalar qoʻllanishi lozim.

Aralash harakatsizlik muammolari. Jinoyat 
huquqi nazariyasi va ilmiy tadqiqot ishlari-
da aralash harakatsizlik mahalliy va xorijiy 
olimlarning koʻpchiligi tomonidan deyarli 
muhokama qilinmaydi. Buning asosiy sababi 
aralash harakatsizlikni yo koʻpchilik umuman 
tushunmaydi, yo boshqacha anglaydi. Shu-
ning uchun ham jinoyat huquqi doktrinasi va 
ilmiy tadqiqotlarga “aralash harakatsizlik” 
muammolari yetarlicha tadqiq etilmagan va 
oʻrganilmagan.

Sh. Haydarovning taʼkidlashicha, “aralash 
harakatsizlik subyekt bajarishi shart boʻlgan 
vazifalarni toʻliq va oxirigacha bajarmasli-
gidir” [17, 65-b.].

I.Y. Kozachenko va Z.A. Neznamovalar: 
“Jinoyat tarkibining obyektiv tomonlari oʻzi-
da aralash harakatsizlikni ifodalaydigan 
harakatdan ham, harakatsizlikdan ham iborat 
boʻlishi mumkin” [18, 148-b.], – deydi.

P.I. Grishev va V.E. Melnikovlarning �ikri-
cha, “jinoyat-huquqiy harakatsizlik murakkab 
xususiyatga ega boʻlib, u har doim ham shaxs-
ning mutlaq nofaol (passiv) xulq-atvorida 
namoyon boʻlmaydi. Qonun shunday holat-
larda jinoiy javobgarlikni nazarda tutadiki, 
unda shaxs oʻziga yuklatilgan huquqiy maj-
buriyatlarni amalga oshirayotib, ularni yoki 
oxirigacha bajarmaydi yoki nomaqbul koʻri-
nishda bajaradi” [19, 139-b.].

G.V. Timeykoning taʼkidlashicha, “ara-
lash harakatsizlik ikkita koʻrinish va tur-
ga boʻlinadi: birinchisi, mustaqil aralash 
harakatsizlik – bu mustaqil ravishda vujud-
ga kelgan va aybdordan mustaqil ravishda 
harakatlanadigan tashqi kuchlar yetkazadi-
gan zararning oldini ololmaslik; ikkinchisi,
shaxsning mavjud oldingi aybsiz harakatlari 
natijasida vujudga kelgan tashqi kuchlar to-
monidan yetkazilgan zararning oldini olol-
maslik” [20, 18-b.].

Biz yuqoridagi olimning aralash hara-
katsiz likni muayyan turlarga boʻlish ha-
qidagi ilmiy yondashuviga qoʻshilmaymiz.

Chunki aralash harakatsizlik tushunchasi 
jinoyat huquqida mavjud anʼanaviy kon-
sepsiya va nazariyalardan kelib chiqishi 
lozim. 

N.I. Panovning �ikricha, “aralash harakat-
sizlik faol (harakat) va passiv (harakatsizlik) 
jinoiy xulq-atvor yigʻindisidir. Faol (aktiv) 
harakat – harakatsizlikning amalga oshishi-
ni taʼminlovchi holat – usul sifatida namoyon 
boʻladi” [21, 18-b.].

Bizning �ikrimizcha, aralash harakatsiz-
likka berilgan yuqoridagi taʼrif uning tabiati, 
mazmun-mohiyati va tuzilishini toʻliq ochib 
berolmaydi.

Aralash harakatsizlik muammosining 
quyidagi yechimini ifodalaymiz. Harakat 
va harakatsizlik yigʻindisidan iborat aralash 
harakatsizlik:

– aralash harakatsizlikning oldingi hara-
katda ayb shakli mavjud emasligi roʻy ber-
gan ijtimoiy xav�li oqibat uchun shaxs jinoiy 
javobgarligini istisno etadi; 

– aralash harakatsizlikning oldingi 
harakatda ayb shakli mavjud emasligi faqat 
harakatsizlik jinoyat-huquqiy ahamiyat kasb 
etishini anglatadi. Aralash harakatsizlikda 
ifodalangan jinoyat tarkibi belgilar (obyek-
tiv va subyektiv) yigʻindisidan tashkil topa-
di. Agar oldingi harakatda jinoyat tarkibi-
ning sub yektiv belgisi boʻlmasa javobgarlik 
harakat uchun kelib chiqmaydi; 

– aralash harakatsizlikda oldingi hara-
kat ehtiyotsizlik orqasida sodir etilsa, ji-
noiy javobgarlik har ikkala harakat va 
harakatsiz lik uchun ham kelib chiqadi. Kelib 
chiqqan oqibat uchun jinoiy javobgarlikning 
obyektiv asosi harakat hisoblanadi. Bunday 
harakat oʻzida xavf ostiga qoʻyishni ifoda-
laydi.

Harakat usuli bilan sodir etilgan jinoiy 
harakatsizlik. Aralash harakatsizlik – harakat 
usuli bilan sodir etilgan jinoiy harakatsizlik 
bir-biriga juda ham oʻxshash tushunchalar 
boʻlganligi uchun ilmiy tadqiqotlar, monog-
ra�iyalar, adabiyotlarda ularni aralashtirish 
holatlari kuzatiladi. 

Tadqiqot natijasi sifatida jinoiy aralash 
harakatsizlikni quyidagi matematik algo-
ritm (ketma-ketlik) formulasida ifodalash 
maq sadga muvo�iq: A – harakat (aralash 
harakatsizlikda birinchi harakat boʻladi); B 
– harakatsizlik; C – jinoiy oqibat; D – jinoiy 
javobgarlikka tortilish uchun obyektiv me-
zon; E – jinoiy javobgarlikka tortilish uchun 
subyektiv mezon; F – jinoyat; A+B(D+E)+C=F.

Yuqoridagi tadqiqotimizdan kelib chiqib, 
aralash harakatsizlikka quyidagicha taʼrif be-
ramiz:

Aralash harakatsizlik – shaxsning ong-
li, irodaviy tashqi faol xulq-atvoridan iborat 
oldingi harakati tufayli Jinoyat kodeksi bilan 
qoʻriqlanadigan obyektlarga zarar yetkazi-
lishi oqibatida unda nazarda tutilgan zararli, 
ijtimoiy xav�li oqibat keltirib chiqaradigan 
va bajarishi shart qilib belgilangan muayyan 
harakatlarni real imkoniyatga ega boʻla tu-
rib bajarmaslikda ifodalangan, harakatsiz-
likda ularning oldini olmaydigan harakat 
va harakatsizlik majmuyi. Ushbu aralash 
harakatsizlik faqat moddiy tarkibli jinoyat-
larda boʻladi, degan xulosa kelib chiqadi. 
Aralash harakatsizlikda harakatsizlik uchun 
jinoiy javobgarlik vujudga kelishining obyek-
tiv va subyektiv mezonlari mavjud. Obyek-
tiv mezon normativ hujjatlarda belgilangan 
vazifalar, majburiyatlar, subyektiv mezon esa 
ushbu majburiyatlarni bajara olishning real 
imkoniyatidir.

Aralash harakatsizlikda shaxs oʻzining 
oldingi harakati tufayli zararli oqibatning real 
xav�ini yaratadi va uning oldini ololmaydi. Ma-
salan, yoʻl harakati qoidalariga rioya qilib ke-
tayotgan avtotransport vositasi haydovchisi-
ning piyodani qoida buzishi natijasida urib 
ketishi va voqea joyidan ketib qolishi hamda 
yoʻl-transport hodisasi natijasida jabrlanuv-
chining vafot etishini keltirish mumkin. 

Aralash harakatsizlikning tabiatini 
aniqlashtirish uchun sudlar tomonidan koʻril-
gan bir nechta jinoyat ishini oʻrganamiz.

A. va B. bezorilik oqibatida V.ni urib, 
uning badaniga ogʻir darajada tan jarohati 

yet kazishadi. Ular V.ni urib boʻlganidan keyin 
unga yordam koʻrsatmasdan yerda yotgan 
holda tashlab ketishadi. Birinchi instansiyada 
sud A. va B.larning jinoiy qilmishini OʻzR JK 
104-m. 2-q. “e”; 3-q. “d” hamda JK 117-mod-
dasi bilan kvali�ikatsiya qilgan holda ularni 
hukm qiladi. Yuqori instansiya sudi hukmdan 
A. va B.larning jinoiy qilmishi bilan OʻzR JK 
117-moddani olib tashlaydi va ushbu jinoyat 
ishidan JK 117-moddasi bilan bogʻliq qismini 
bekor qiladi. Shuningdek, sud quyidagilarni 
bayon qiladi: shaxs qasddan oʻzga shaxsning 
sogʻligʻiga shikast yetkazishda jabrlanuvchi-
ni xavf ostida qoldirib ketishi uchun jinoiy 
javobgarlik kelib chiqmaydi [22].

Yuqoridagi hukmda koʻrilgan A. va B.lar-
ning jinoiy qilmishida birinchi harakat, yaʼni 
ular tomonidan V.ga yetkazilgan ogʻir tan ja-
rohatida ularning harakati uchun ayb qasd-
dan boʻladi va xavf ostida qoldirishda ifoda-
langan harakatsizligi uchun jinoiy javobgarlik 
kelib chiqmaydi. Jinoiy javobgarlik butunlay 
ijtimoiy xav�li harakat uchun boʻladi.

Ikkinchi amaliy misol. 2023-yil 20-mart 
soat 20:00 dan 21-mart soat 05:00 ga qadar 
boʻlgan vaqt oraligʻida J. va Gʻ. bilan bir guruh 
boʻlib, qasddan badanga shikast yetkazish 
maqsadida Toshkent shahri Yashnobod tu-
manidagi xonadonda M. bilan spirtli ichim-
liklar isteʼmol qilishib, mast holatda boʻla 
turib, oʻzaro kelib chiqqan kelishmovchilik 
natijasida M.ning bosh qismi va tanasining 
turli sohalariga koʻp marotaba qoʻllari bilan 
urishib, oyoqlari bilan tepishib, muttasil ra-
vishda doʻpposlab, hayoti uchun xav�li boʻl-
gan shikast yetkazishgan va natijada M.ni 
koʻchaga chiqarib tashlashgan. U 2023-yil 22-
mart kuni bosh miya yumshoq parda osti va 
miyachaga qon quyilishlar, oʻpkaning yirtili-
shi, qovurgʻalarning koʻplab sinishi, ichki qon 
yoʻqotish bilan kechgan bosh va koʻkrak qa-
fasining yopiq shikastlanishi natijasida vafot 
etgan. Birinchi instansiya sudi J. va Gʻ.larning 
harakatini JK 104-m. 2-q. “k” bandi va 117-m. 
2-q. bilan aybli deb topib, hukm qiladi. Yuqori 
instansiya sudi aybdorlarning harakatlarini 

JK 104-m. 2-q. “k” va 3-q. “d” bandi bilan qay-
ta kvali�ikatsiya qilgan [23].

Yuqoridagi vaziyat toʻgʻrisida shuni aytish 
mumkinki, shaxs qasddan oʻzga shaxsning 
sogʻligʻiga shikast yetkazishda jabrlanuvchi-
ni xavf ostida qoldirib ketishi uchun jinoiy 
javobgarlik kelib chiqmaydi. Aybdorlarning 
jinoiy qilmishida birinchi harakat, yaʼni ular 
tomonidan M.ga yetkazilgan ogʻir tan jaro-
hatida ularning harakati uchun ayb qasddan 
boʻladi. Sodir etilgan jinoiy harakat natijasida 
roʻy bergan ijtimoiy xav�li oqibat ehtiyotsiz-
likdan kelib chiqadi. Shaxs xavf ostida qoldi-
rishdan iborat harakatsizligi uchun jinoiy 
javobgarlikka tortilmaydi. 

Jinoiy harakatsizlik ikki ajratiladi: sof 
harakatsizlik va aralash harakatsizlik. “Sof” 
harakatsizlikka JK 221- va 279-moddalarini 
misol qilib keltirish mumkin. Bunda norma-
tiv-huquqiy hujjatda belgilangan harakat-
ni bajarmaslik ijtimoiy xav�li qilmish sodir 
etish fakti boʻladi. Bu faktning mavjudli-
gi ijtimoiy xav�li oqibat kelib chiqishi yoki 
kelib chiqmasligidan qatʼi nazar, inobatga 
olinadi. “Aralash” harakatsizlikka JK 260- va 
266-moddalaridagi qilmishlarni misol kelti-
rish mumkin.

Sof harakatsizlik va aralash harakatsiz-
lik belgilari hamda ularning qiyosiy-huquqiy 
tahlili asosida quyidagilar aniqlandi:

1) obyektiv belgilari boʻyicha oʻxshash ji-
hatlari: sof harakatsizlik va aralash harakat-
sizlikda jinoiy javobgarlikka tortish uchun 
obyektiv va subyektiv mezon, shartlar bir 
vaqt da boʻlishi lozim. Bu qonunda belgilan-
gan majburiyatlar va majburiyatlarni bajara 
olish real imkoniyati majmuyini anglatadi. 
Aralash harakatsizlik harakat va harakatsiz-
lik yigʻindisidir;

2) harakatsizlikni sodir qilish usuli boʻl-
gan harakat mustaqil jinoyat-huquqiy ahami-
yatga ega boʻlmaydi. Yaʼni usul va harakatsiz-
lik ajralmas bir butunlikda bir vaqtda sodir 
etiladi. Bunda shaxs jinoiy javobgarlikka 
faqat harakatsizligi uchun tortiladi. Masa-
lan, JK 260-, 266-m. va boshqalar. Aralash 

harakatsizlikda harakat va harakatsizlik ya-
gona ajralmas ichki tuzilishda namoyon 
boʻladi va harakatsizlik tufayli jinoiy oqibat 
kelib chiqadi. Unda shaxsning harakati zarar-
li, ijtimoiy xav�li oqibat roʻy berishining real 
xav�ini keltirib chiqaradi va u ularning oldini 
ololmaydi;

3) baʼzi jinoyatlarda ijtimoiy xav�li 
harakatsizlikning ikkala turi (sof harakat-
sizlik va aralash harakatsizlik)da ayb shakli 
bir xil boʻladi. Farqli jihatlari: harakat usuli 
bilan; ehtiyotsizlikdan sodir etilgan jinoiy 
harakatsizlikda – oldingi harakatda subyek-
tiv tomondan ayb shakli mavjud boʻlmaydi. 
Shuning uchun u jinoyat-huquqiy ahami-
yatga ega boʻlmaydi. Qasddan sodir etilgan 
aralash harakatsizlikda harakatsizlik uchun 
emas, balki oldingi qasddan qilingan harakat 
uchun jinoiy javobgarlik kelib chiqadi. Masa-
lan, oʻzaro urush-janjal natijasida qasddan 
badanga ogʻir tan jarohati yetkazib, sovuq 
kunda ojiz ahvolda xavf ostida qoldirish (JK 
104-m.). Aralash harakatsizlikda oldingi 
harakat aybning ehtiyotsizlik shaklida so-
dir qilinsa, jinoiy javobgarlik ham harakat 
uchun vujudga keladi, ham harakatsizlik 
uchun kelib chiqadi. Misol uchun, bogʻchada 
tarbiyachining yuvinish xonasida beparvo-
lik bilan issiq suvni ochiq holda qoldirishi 
oqibatida bolaning kuyib qolishi. Aralash 
harakatsizlikda harakat jinoyatni sodir etish 
usuli degan qoidaga qoʻshilmaymiz. Maʼlum-
ki, harakatsizlik harakat tarkibiga kirmaydi 
va ular mustaqil tarkiblariga ega boʻladi.

JK Maxsus qismida “boʻyin tovlash” bilan 
bogʻliq jinoyatlarni kvali�ikatsiya qi lishda ara-
lash harakatsizlikning obyektiv va sub yektiv 
belgilari, albatta, inobatga olinishi lozim. 
Harakatsizlik usuli boʻlgan harakatlarni toʻgʻri 
aniqlash ushbu turdagi jinoyatlar (JK 122–
123-m., 183-m. 2-q., 184-, 195-, 225-, 232-, 
240-, 260-, 266-, 290-m. va boshqalar)  ning 
toʻgʻri kvali�ikatsiya qilinishiga olib keladi.

Xulosa
Jinoyat tarkibi obyektiv tomoni bilan 

bogʻliq JK Umumiy qism normalari va JK VIII 

boʻlimini takomillashtirish zarurati mavjud-
ligini inobatga olgan holda, quyidagi xulosa-
larga keldik:

Ijtimoiy xav�li harakatsizlikning belgilari-
ni tavsi�lashda milliy va xorijiy olimlar ilmiy 
ishlarida quyidagi belgilar nazarda tutila-
di: “jinoiy harakatsizlikning umumiy belgi-
lari:  onglilik, irodaviylik, ixtiyoriylik, tashqi 
nofaol (passiv)lik, murakkab xususiyatlilik 
(muayyan jinoiy oqibat roʻy berishida tabiat, 
tashqi obyektiv qonuniyatlari va kuchlari ning 
ishtiroki); uning maxsus belgilari: ijtimoiy 
xav�lilik (moddiy belgisi), huquqqa xilo�lik 
(yuridik belgisi)” [24-28]. 

Yuqorida bayon qilganimizdek, olimlar-
dan “M.H. Rustamboyev, M. Usmonaliyev, P. 
Bakunov, George P. Fletcher, Paul H. Robin-
son, V.N. Kudryavsev, G.V. Timeyko, M.I. Kova-
lev, N.F. Kuznetsova, I.Y. Kozachenko, Z.A. 
Neznamova, U.S. Djekebayevlar jinoiy xulq-at-
vorning nofaol (passiv) shakli boʻlgan harakat-
sizlikni ikki turga: sof va aralash harakatsizlik-
ka ajratishadi” [29-30].

Olimlarning ilmiy qarashlari va yonda-
shuv larini oʻrgangan holda, quyi dagilarni 
bayon qilamiz:

birinchidan, “ijtimoiy xav�li harakat-
sizlik” ijtimoiy xav�lilik, huquqqa xilo�lik, 
onglilik, ixtiyoriylik, irodaviylik belgilari-
dan tashqari “murakkab xususiyatga ega-
lik” (muayyan jinoiy oqibat roʻy berishi-
da tabiat, tashqi obyektiv qonuniyatlar va 
kuchlar ishtiroki) kabi zaruriy belgiga ham 
ega. Maʼlumki, ijtimoiy xav�li harakatsizlik 
maʼlum bir tashqi obyektiv qonuniyatlar va 
kuchlarga oʻz taʼsiri ni oʻtkazadi. Ular birga-
likda jinoyat obyektiga zarar yetkazadi yoki 
zarar yetkazishning real xav�i ostida qoldi-
radi; 

ikkinchidan, anglo-sakson huquq oilasi-
dagi “actus reus – mens rea” konsepsiyasidan 
iborat jinoiy akt (qilmish)dagi harakatsizlik-
da ijtimoiy xav�lilik, huquqqa xilo�lik, ongli-
lik, ixtiyoriylik, irodaviylik belgilari bilan bir-
ga murakkab xususiyatga egalik kabi zaruriy 
belgi ham mavjud;

uchinchidan, JK VIII boʻlimining atamalar  
huquqiy maʼnosida ijtimoiy xav�li harakatsiz-
lik tushunchasida murakkab xususiyatga ega-
lik kabi zaruriy belgi ifodalanmagan;

toʻrtinchidan, amaldagi JK VIII boʻlimi-
da atamalarning huquqiy maʼnosida aralash 
harakatsizlik tushunchasiga taʼrif berilma-
gan.

Harakatsizlik ijtimoiy xav�li, huquqqa 
xilof, ongli, irodaviy, ixtiyoriy, nofaol (pas-
siv) va murakkab xususiyatga egalik kabi 
zaruriy belgilari mavjud boʻlsagina u jinoiy 
harakatsiz lik boʻlishi haqidagi ilmiy yon-
dashuvlar oʻrganilishi asosida JK VIII boʻlimi-
da atamalarning huquqiy maʼnosida harakat-
sizlik tushunchasini quyidagicha bayon qilish 
va aralash harakatsizlik tushunchasi bilan 
toʻldirish taklif qilinadi:

“Harakatsizlik – shaxsning normativ 
hujjatlarda, sud qarorida, sha xs oʻz harakat-
lari tufayli yoki xizmat, kasbiy yoxud mans-
ab vazifalari va majburiyatlarida bajarishi 
shart qilib belgilangan muayyan harakatlarni 
real imkoniyatga ega boʻla tu rib  bajarmaslik-
da ifodalangan ijtimoiy xav�li, huquqqa xilof, 
ongli, irodaviy va murakkab xususiyatga ega 
tashqi sust xulq-atvori.

Aralash harakat sizlik – shaxsning ong-
li, irodaviy tashqi faol xulq-atvordan iborat 
oldingi harakati tufayli Jinoyat kodeksi bilan 
qoʻriqlanadigan obyektlarga zarar yetkazi-
lishi oqibatida unda nazarda tutilgan zararli, 
ijtimoiy xav�li oqibat keltir ib chiqaradigan 
va bajarishi shart qilib belgilangan muayyan 
harakatlarni real imkoniyatga ega boʻla tu-
rib bajarmaslikda ifodalangan harakatsiz-
likda ularning oldini olmaydigan, harakat va 
harakatsizlik majmuyi”.

Mazkur taʼri�lar AQSh (Nyu-Jersi Jinoyat 
odil sudlov kodeksi 2-bob), Germaniya, Kana-
da va boshqa xorijiy davlatlar jinoyat qonun-
chiligida [31] keltirilgan.

Sudyalar, huquqni muhofaza qiluvchi or-
ganlar xodimlari, izlanuvchi va olimlar oʻrta-
sida oʻtkazilgan soʻrovnomada “JK  VIII boʻlimi 
“Atamalarning huquqiy maʼnosi”da harakat-

sizlikka berilgan taʼrifda huquqqa xilo�lik, iro-
daviylik va murakkab xususiyatga egalik bel-
gilari ifodalanishi, shuningdek, JKning maz-
kur boʻlimini aralash harakatsizlik tushun-
chasi bilan toʻldirishga zarurat bormi?” degan 

degan savolga ishtirok etgan respondentlar-
ning 84,3 foizi bunday belgilarni kiritish ke-
rakligi; 10,9 foizi bunday belgilarni kiritish 
zarur emas, degan �ikrni bildirgan. Ularning 8 
foizi boshqacha javob bergan.

